
Be bai juan bihar dot nik ➜Nik be juan bihar dot
1.- be (ere) lokailuaren erabileran akats ugari egin ohi dira, gehienetan, be ez dagokion tokian jartzearen ondorioz. Adibidez:

	*Mikel hemen dago be.→
	Mikel be hemen dago.

	*Bihar joango gara be bai.→
	Bihar be joango gara.

	*Be bai Mikel etorriko da.→
	Mikel be etorriko da.


Kontuan hartu be lokailuak beti joan behar duela erreferentziako osagaiaren atzean eta ondo-ondoan. Ahoskatu ere enklitiko gisa egiten da, erreferentziazko osagaiari lotuta. Hortaz, ezin da hasieran edo bakarrik joan.

Adibidez:

	Josuk ekarri dau. *Be bai Jonek.→
	Josuk ekarri dau. Jonek be(Jonepe)bai.

	Ana joan da. *Eta be bai ni.→
	Ana joan da. Eta ni be bai.


2.- Kontu handia izan behar dugu erreferentziazko osagai hori egoki aukeratzearekin:

· Guk goian afalduko dogu. Eta zuek?
· *Goian be.
· Guk be(gupe) bai/Guk be (gupe) goian.
3.- be ez da aditz jokatu atzizki gabe baten ondoan jarri ohi. *Mikel etorri da be.→ Mikel be etorri da.
4.- Perpausaren aditza ezkutuan dagoenean, bai edo ez gehitu beharra dago. Esaterako: *Marta badoia, eta ni be. (banoa).→ Marta badoia eta ni be bai. *Zu ez bazoiaz, ni be. (ez noa). →
Zu ez bazoiaz, eta ni be ez.
Bai partikulak aditz-sintagma ordezkatzen du; beraz, aditz-sintagma eta bai partikula batera erabiltzea ez da zuzena. Adibidez:

*Nik be bai ikusi dot. →
Nik be ikusi dot. Nik be bai.
5. Bigarren perpausaren osagai guztiak ezabatuta daudenean baita/ezta formak erabili ohi dira, bebai/bezta formen ordez.

· Josu etorriko da, eta zu? –*Bebai → Baitta.
· Miren be ez da etorriko? –*Bezta. → Ezta.
6. Baita… be eta ezta… be formak ere aditza ezabatzen denean erabiltzen dira, erreferentziazko elementua be-ren aurrean dela. Gure inguruan ez dira inoiz erabili izan baita be/ezta be tartean ezer ez dela, nahiz eta beste euskalki batzuetan erabili ohi diren baita ere, ezta ere. Adibidez:

· Mikel zinera juan da eta baita be Koldo / ... Koldo baita be. (Gure hizkera tradiziorik gabeak.
· Mikel zinera juan da eta baitta Koldo be. (Gure hizkeran ohikoa.
7. be-ren atzean aditz sintetiko bat (daki, dator, dut…) baldin badator, aditza ba- aurrizkiarekin joan ohi da: 

*Andoni be dator.
Andoni be badator.
8- Bukatzeko, ez dugu ahaztu behar gaztelaniaz también hurrenkera eta sekuentzietan erabiltzen dela. Kasu horietan euskaraz gainera eta bestalde juntagailuak erabil ditzakegu. Horiek aurretik zehaztutakoari zerbait gehitzen diote:
· *Eta, bebai, hainbat sari irabazi dittu.
• Eta, gaiñera, hainbat sari irabazi ditu.
· Eta, hainbat sari be irabazi ditu.
· Egia da, bebai , azterketa oso zailla zela. • Egia da, bestalde, azterketa oso zaila zela.
· Egia da azterketa be oso zaila izan zela.

Eman zuzen ondorengo esaldiak

1. Nik ere bai ikusi dut.

2. Gaur goizean entzun dute ere.

3. Ere bai ekarriko dute denontzako merienda.

4. Zuek joan zarete, eta ere bai beste asko.

5. Asteburu honetan Arrasateko jaiak dira, eta hemengo auzo batekoak ere dira.

6. Horiek diru asko daukate eta guk daukagu ere.

7. Ez dugu inor ez aurkitu. Mirarik eta Amaiurrek ere.

8. Oporretan hondartzara joan dira, eta mendira baita ere.

9. Arrazoi duzu, ere bai, esaten duzunean gaur ez dela egun ona.

10. Non ikusi duzu baina horrelakorik? Inon.

